
 

 

ដុសធ្មេញមិនសប្បាយទេ!

រ៉ូហាន មិនចូលចិត្តដុសធ្មេញ ឬងូតទឹក។ ប៉ុន្តែ បងស្រីរបស់ រ៉ូហាន
បានប្រាប់ការសម្ងាត់មួយ ដែលធ្វើឱ្យ រ៉ូហាន ផ្លាស់ប្តូរចិត្ត។

ពេលរ៉ូហានក្រោកពីដំណេក រ៉ូហានរត់ទៅលេងជាមួយជីមីភ្លាម។
ជីមីជាសត្វឆ្កែជាទីស្រឡាញ់របស់រ៉ូហាន។ រីយ៉ាជាបងស្រីរបស់រ៉ូហាន។
រីយ៉ាបានប្រាប់រ៉ូហាន
ថាអូនត្រូវដុសធ្មេញជាមុនសិនមុននឹងលេងជាមួយជីមី!

« ខ្ញុំមិនចង់ដុសធ្មេញទេ! ជីមមីមិនដុសធ្មេញរបស់វាផង! »«
សត្វក៏ថែរក្សាធ្មេញរបស់ពួកវាដែរ ប៉ុន្តែក្នុងវិធីផ្សេងទៀត!
យើងត្រូវតែដុសធ្មេញរបស់យើងដើម្បីបង្ការពីមេរោគផ្សេងៗ! »«
មេរោគជាអ្វីទៅ? »«
មេរោគគឺជាពពួកសត្វល្អិតតូចៗដែលយើងមិនអាចមើលឃើញឡើយ ។
ប្រសិនបើមិនដុសធ្មេញជាប្រចាំទេ មេរោគនឹងនៅក្នុងមាត់របស់យើង
ហើយធ្វើឱ្យយើងឈឺធ្មេញ! » « អូយ! »« ត្រូវហើយ! ដូច្នេះហើយយើងត្រូវថែ
ទាំធ្មេញរបស់យើងដោយដុសធ្មេញពីរដងក្នុងមួយថ្ងៃ គឺនៅពេលព្រឹក
និងពេលយប់។ »« ប៉ុន្តែដុសធ្មេញអត់សប្បាយទេ! » «
បងនឹងប្រាប់អូនអំពីការដុសធ្មេញឱ្យសប្បាយ! » រ៉ូហាន ឮហើយញញឹម។

រ៉ូហាន និងរីយ៉ាឮសំឡេងម៉ាក់ហៅ
«ដល់ម៉ោងហូបអាហារពេលព្រឹកហើយ!»រីយ៉ាក៏និយាយទៅកាន់រ៉ូហានថា «
មុនយើងហូបអាហារពេលព្រឹក យើងត្រូវធ្វើអ្វីមុនសិន? យើងត្រូវលាងដៃ!
»

« ប៉ុន្តែ ជីមមីមិនដែលលាងដៃរបស់វាផង! »រីយ៉ាសើច
ហើយនិយាយទៅកាន់ប្អូនប្រុសរបស់ខ្លួនថា « ជីមមី
មិនប្រើក្រញាំរបស់វា ដើម្បីស៊ីអាហារទេ។ ពួកយើងប្រើប្រាស់ដៃ
ដើម្បីហូបអាហារ ដូច្នេះយើងត្រូវលាងដៃជាមួយសាប៊ូ
ដើម្បីសម្លាប់មេរោគ។ »  « មេរោគនៅជាប់នឹងដៃរបស់យើង? »«
មេរោគគឺនៅគ្រប់ទីកន្លែង! »អាឈីស! រីយ៉ាយកដៃខ្ទប់មាត់
ពេលនាងកណ្តាស់ ។រ៉ូហានប្រាប់បងស្រីរបស់ខ្លួនថា « កុំធ្វើអ៊ីចឹង!
លោកគ្រូរបស់ខ្ញុំប្រាប់ថា យើងគួរយកដៃអាវ
មិនមែនយកដៃរបស់យើងមកខ្ទប់ ពេលយើងកណ្តាស់នោះទេ។ »« ហេតុអ្វីទៅ? »«
ពីព្រោះនៅពេលដែលយើងកណ្តាស់ដាក់ដៃយើង មេរោគគឺជាប់នឹងដៃរបស់យើង ។
ប្រសិនបើមិនលាងដៃទេ យើងនឹងធ្វើឱ្យមេរោគរាលដាលទៅដល់អ្នកដទៃ
ហើយធ្វើឱ្យពួកគេឈឺ។ »

« មេរោគមកហើយ! » រីយ៉ាស្រែក
ហើយដេញចាប់រ៉ូហានជាមួយដៃកខ្វក់របស់ខ្លួន។

ក្រោយមក រីយ៉ាបង្ហាញរ៉ូហានពីវិធីលាងដៃឱ្យបានត្រឹមត្រូវ៖-
ដំបូងយកដៃលាងទឹកឱ្យសើមដៃរួចបិទទឹក- យកសាប៊ូដុសដៃ-
យកម្រាមដៃឆ្វេងដុសដៃស្តាំ - យកម្រាមដៃស្តាំដុសដៃឆ្វេង
(រយៈពេល២០វិនាទី)- បើកទឹករួចលាងដៃសម្អាតសាប៊ូ-
យកកន្សែងជូតដៃឱ្យស្ងួត។រីយ៉ាសួររ៉ូហានថា «
នៅចងចាំរឿងសម្ងាត់បងប្រាប់ឬអត់? »

នៅពេលរីយ៉ានិង រ៉ូហានត្រលប់មកផ្ទះបន្ទាប់ពីរត់លេងរួច
រីយ៉ាសួររ៉ូហានថា « តើយើងត្រូវធ្វើអ្វីមុនសិន?
»ម៉ាក់និយាយបែបលេងសើច « លេងថែមទៀត? »« មិនមែនទេម៉ាក់!
យើងត្រូវងូតទឹកជាមុនសិន។ »« ម៉ាក់ដឹងដែរទេថា
មេរោគនៅគ្រប់ទីកន្លែង? យើងមិនអាចមើលឃើញ តែមេរោគនៅជាប់ស្បែក
និងសម្លៀកបំពាក់របស់យើង! »« អ៊ីចឹង! យើងត្រូវងូតទឹក
និងលាងដៃជារៀងរាល់ថ្ងៃ ដើម្បីសម្លាប់មេរោគ! »

ម៉ាក់និយាយថា «ដំបូងយើងត្រូវឱ្យខ្លួនយើងសើមសិន
រួចចាប់ផ្តើមដុសជាមួយសាប៊ូ។ »រ៉ូហាន និង រីយ៉ា សើចក្អាកក្អាយ ដោយស
ារតែពេលម៉ាក់ដុសសាប៊ូរសើបមែនទែន។បន្ទាប់ពីដុសជាមួយសាប៊ូសព្វពេញ
រាងកាយ ម៉ាក់និយាយថា « នៅពេលនេះ
យើងចាប់ផ្តើមលាងសម្អាតសាប៊ូជាមួយទឹក។ បន្ទាប់មក
យើងជូតខ្លួនឱ្យស្ងួតជាមួយនឹងកន្សែងស្អាត។ »

ប៉ាសួរថា « តើកូនៗចង់ស្តាប់រឿងនិទានដែរឬទេ? »

រីយ៉ារំឭករ៉ូហាន ថា « តើយើងត្រូវធ្វើអ្វីមួយសិន?
រៀបចំទុកដាក់របស់យើងសិន! »រ៉ូហានសួរបងស្រីរបស់ខ្លួនថា «
តើយើងត្រូវតែធ្វើ? ចុះបើអត់ធ្វើបានឬទេ? »រីយ៉ានិយាយតបទៅវិញ «
ចាំឬអត់ កាលពីម្សិលមិញអូនរកបាល់អត់ឃើញ?
ពេលយើងទុកដាក់របស់ឱ្យមានសណ្តាប់ធ្នាប់
យើងនឹងមានភាពងាយស្រួលក្នុងការរកវានៅពេលក្រោយ!»«
រួមទាំងធ្វើឱ្យផ្ទះរបស់យើងមានសណ្តាប់ធ្នាប់ទៀតផង!
»ប៉ានិយាយទាំងសប្បាយចិត្តថា « កូនៗពិតជាឆ្លាតមែន! »រីយ៉ានិយាយថា
« ប៉ា! មានរឿងមួយយើងត្រូវធ្វើសិន! »និយាយរួច
រីយ៉ាដឹកដៃរ៉ូហានមកជាមួយ។

ប៉ុន្មាននាទីក្រោយមក ម៉ាក់ និង
ប៉ាឮសូរចម្រៀងចេញពីបន្ទប់ទឹក។ប៉ានិយាយថា «
ប៉ាដឹងអំពីរឿងសម្ងាត់របស់កូនហើយ! កូនច្រៀងបណ្តើរ
ដុសធ្មេញបណ្តើរអ៊ីចឹងធ្វើឱ្យការដុសធ្មេញសប្បាយ។ »«
ពួកយើងក៏ច្រៀង ពេលយើងលាងដៃដែរ! »ម៉ាក់និយាយថា «
នេះពិតជាគំនិតល្អមែន! » រ៉ូហាន និង រីយ៉ា
សប្បាយចិត្តនឹងការថែទាំខ្លួនឯង។ ចុះប្អូនវិញ?

                            15 / 18



 

 
មេរោគថា ភាពកខ្វក់គឺជារឿងល្អ និងសប្បាយ!តែខ្ញុំថាខ្ញុំដុសធ្មេញ
និងលាងដៃ! ខ្ញុំជឿជាក់ថាខ្ញុំជាអ្នកឈ្នះ!មេរោគតបវិញថា ងូតទឹកគឺជា
ពេលវេលាដ៏ខ្ជះខ្ជាយមួយ!ខ្ញុំប្រាប់វិញថាខ្លួនក្រអូបជាមួយនឹងសាប៊
ូពិតជាសប្បាយរីករាយ!មេរោគអាក្រក់ប្រាប់ថា មិនចាំបាច់រៀបចំទុកដាក
់របស់ទេ!ផ្ទះមើលទៅស្អាតនៅពេលរបស់រាយប៉ាយ!ខ្ញុំតបវិញ
ខ្ញុំរៀបចំទុកដាក់ ព្រោះខ្ញុំស្រឡាញ់ទ្រព្យរបស់ខ្ញុំ។ខ្ញុំសប្បា
យរីករាយជាងមុន!សប្បាយរីករាយ!
សប្បាយរីករាយ!ចូរប្អូនៗតែងបទចម្រៀងដោយខ្លួនឯង
និងច្រៀងបទចម្រៀងនោះនៅពេលធ្វើការងារដែលគួរឱ្យធុញទ្រាន់។

